
GOUVÈNÈ CUOMO ANONSE PRÈSKE $1 MILYON DOLA NAN BOURAD LAJAN POU BITASYON AGRIKÒL 

NEW YORK KI TE AFEKTE NAN SIKLÒN IRENE AK NAN TANPÈT TWOPIKAL LEE 

 

Lajan pou Ede 97 Bitasyon Agrikòl nan 18 Konte 

 

Jodi a, Gouvènè Andrew M. Cuomo te anonse prèske $1 milyon dola nan bourad lajan anplis pou 

redrèsman pou bitasyon agrikòl New York ki te afekte nan Siklòn Irene ak nan Tanpèt Twopikal Lee.  

 

Lajan an se Seri 2 Farm Operation Match Component Agriculture and Community Recovery Fund (ACRF). 

Sibvansyon yo pral ale pou 97 bitasyon agrikòl ki nan 18 konte pou ranplase manje pou betay, ak danre 

yo te plante nan bitasyon agrikòl yo pou operasyon detayan ak lavant an gwo ki te pèdi akòz Siklòn Irene 

ak Tanpèt Twopikal Lee. Premye seri sibvansyon yo te akòde $1,3 milyon dola pou 143 bitasyon  

ki nan 21 konte. 

 

Gouvènè Cuomo di konsa, “Gen plis pase sis (6) mwa depi dlo inondasyon te domaje ak detwi bitasyon 

agrikòl nan eta a, epi kiltivatè yo toujou santi konsekans tanpèt yo. Lajan sa a pèmèt nou ofri asistans 

enpòtan dirèkteman pou bitasyon agrikòl ki te frape pi di, anpil ladan yo se pou fanmi, epi yo gen gwo 

pwoblèm finansye pandan y ap debat pou rekonstwi.” 

 

Seri 2 Pwogram ACRF Farm Operations Match ap gen ladan yon total $949.727 dola nan èd ki akòde pou 

97 bitasyon agrikòl ki nan 18 konte. Dapre pwogram nan, kiltivatè yo kapab resevwa yon ekivalan 50 

pousan pou depans ranplasman manje betay yo, jiska $50.000. Yo kapab resevwa tou yon ekivalan 50 

pousan, jiska $10.000, pou ede yo fè depans pou achte fwi, legim, plant aliyman, pepinyè ak flè ki nesesè 

pou ranplase danre ki domaje nan tanpèt la pou konsève operasyon detay la. Seri 2 Pwogram Farm 

Operation Match te gen ladan tou yon eleman pou Wholesale Farm Operations, ki te bay lajan, jiska 

$10.000, pou fè depans ranplasman danre ki te pèdi nan katastwòf yo ta ka ofri pou lavant angwo. 

Premye ak dezyèm seri Pwogram Wholesale Farm Operations te akòde ansanm yon total $2.314.460. 

 

Manm Komisyon Agrikilti Eta New York, Darrel J. Aubertine, di konsa, “Avèk chan yo ki ale nan dlo nan 

moman pou rekòlt la, anpil kiltivatè te pèdi yon gwo kantite danre nan inondasyon yo pandan dènye 

sezon lete a. Seri finansman sa a anba Agricultural and Community Recovery Fund Gouvènè a ap ede 

pataje fado finansye inondasyon yo mete sou kiltivatè yo lè li ofri lajan pou fè mwatye depans 

ranplasman pou manje betay, ak pou danre pou vann an detay ak pou lavant an gwo.”  

 

Imedyatman apre Siklòn Irene ak Tanpèt Twopikal Lee, Gouvènè Cuomo te kreye Agricultural and 

Community Recovery Fund (ACRF) pou ede rebati endistri agrikòl la ak zòn agrikòl ki nan zòn afekte yo. 

Se te premye pwogram redrèsman apre katastwòf ki deziyen sitou pou agrikilti nan istwa Eta New York. 

Jiska prezan, ACRF te konplete twa (3) eleman avèk siksè, tankou Eleman ACRF Conservation, Eleman 

ACRF Farm Operation Match (Seri 1 ak Seri 2), ak Eleman ACRF Main Street. Pwogram sa yo te peye 

prèske $7 milyon dola an peman avèk lajan kach pou 552 bitasyon agrikòl fanmi, ak $3 milyon dola nan 

sibvansyon pou ti biznis ki nan 15 minisipalite lokal nan sis (6) konte, pou ede yo rebati ak relouvri.  

 

Yon katriyèm eleman ACRF, Pwogram On‐Farm Capital, aksepte aplikasyon kounye a. Pwogram sa a ap 

ede peye pou pèt nan kapital ki fèt nan bitasyon agrikòl la, tankou sèten ti reparasyon estriktirèl, 

enstalasyon ak ekipman pèmanan. Dat limit la pou soumèt aplikasyon yo se 2 avril 2012. Gid ak 

aplikasyon pwogram nan pou Pwogram Capital On‐Farm Needs disponib la a: 

http://www.agriculture.ny.gov/disaster‐assistance‐and‐resources.html.  

 

Anplis ACRF, Gouvènè Cuomo te anonse $50 milyon dola nan lajan anplis pou redrèsman apre 

inondasyon yo, kote kiltivatè yo ak pwopriyetè ti biznis yo kalifye pou $21 milyon dola pou depans pou 

domaj fizik ki asosye avèk inondasyon an, ki pa garanti nan lòt pwogram federal, pwogram eta oswa 

pwogram lokal, oswa nenpòt peyè twazyèm pati. Ou kapab jwenn gid ak aplikasyon pou pwogram sa a la 

a: http://www.esd.ny.gov/BusinessPrograms/FloodRecovery.html.  

 

Konsekans total Siklòn Irene ak Tanpèt Twopikal Lee te gen yon efè devastatè sou agrikilti Eta New York, 

ki lakòz domaj nan apeprè 200,000 ak tè ki ka plante, ak $73 milyon dola nan domaj agrikòl nan danre, 

bilding, ekipman ak resous teren.  

